
Question

Kutsatira ma Swahaabah ndi kofunikira bwaniji?

Answer

Kutamandidwa konse ndi kwa Allah!

Tikawaona ma Swahabah, iwo adali zitsanzo zabwino pambuyo pa Mtumiki ([J ). Allah
adawasankha kuti amutsate Mtumiki ([J ) kenako atenge chiphunzitso chake ndi
kuphunzitsa mibadwo ya kutsogolo. Wina aliyense amene sangawatenge iwowa ngati
anthu ofunikira, oyenera kutsatiridwa komanso kunyadiridwa; ameneyo ndi mdani wa
Allah.

Ma Swahabah adali anthu olimbikira pomutsatira Mtumiki ([J ) mu chikhulupiriro chake,
mu ntchito ndi zoyankhula zake; komanso mu zilolezo ndi ziletso zimene adapereka.

Abu Musa Al-‘Ash’arm akufotokoza kuti Mtumiki wa Allah ([] ) adayang’ana kumwamba
ndipo adati:[1]

Nyenyezi ndi gawo la chitetezo cha kumwambaku. Zikapita nyenyezi, kumabwera
kumwambaku zomwe zidalonjezedwa (kutanthauza mdima). Ndipo ine ndi chitetezo
cha ma Swahabah anga; pamene ine ndapita (kumwalira), zidzabwera pa ma
Swahabah anga zomwe adalonjezedwa. Ndipo ma Swahabah anga ndi chitetezo ku
Ummah wanga; pamene ma Swahabah anga apita (amwalira onse), zidzabwera pa
Ummah wanga zomwe zidalonjezedwa (mayesero ndi kusochera).

Al-Barbahari adati:[2]

Mtumiki wa Allah ([J ) adatambasula zokhudza Sunnah ku Ummah wake ndipo
adaifotokoza momveka bwino kwa ma Swahabah ake. Iwowo ndi Jama’ah. Iwowo ndi
As-Sawad Al-A’'dham ndipo As-Sawad Al-A’dham ndi chilungamo pamodzi ndi anthu
ake (omwe akuwatsatira iwowo). Tsopano yemwe wasemphana ndi ma Swahabah a
Mtumiki wa Allah ([J ) mu chilichonse kuchokera mu zinthu za Chipembedzo, ameneyo
wakanira.

Pa chifukwa ichi, ngati munthu akufuna kukhala woongoka mu kachitidwe kake ka
chisilamu, atenge ndondomeko zimene ma Swahabah amagwiritsa ntchito. Ngati
munthu satenga zimene Mtumiki ([J ) ndi ma Swahabah ake adatisiira, ameneyo ali mu
gulu la osochera. ‘Abdullah Ibn ‘Amr akufotokoza kuti Mtumiki wa Allah ([] ) adati:[3]

“Ndipo Ummah wanga (wa asilamu) udzagawanikana mu magulu 73; magulu onse
adzalowa ku Moto kupatula gulu limodzi.” Ma Swahabah adati: “Kodi gulu limodzilo
nde ndi liti, eh iwe Mtumiki wa Allah ([]J )?” lye adati: “Amene adzakhale pa zimene ine
ndi ma Swahabah anga tikugwiritsa ntchito lero lino (omwe adzatenge njira ya Mtumiki
[0 pamodzi ndi ma Swahabah ake).”

Akuyankhula Ibn Mas’ud kuti:[4]

“Inuyo lero lino mukuchulukitsa kupemphera komanso kuchita ma ‘ibadah ambiri
kuposa ma Swahabah a Mtumiki wa Allah ([] ); komatu iwowo adali anthu abwino
kwambiri kuposa inu.” Zidafunsidwa kwa iye kuti: “Zili choncho chifukwa chani?” lye
adati: “lwo adali kudzitalikitsa kwambiri ku za dziko lapansi, ndipo amakhumba
kwambiri umoyo womwe uli nkudza kuposa inu.”

Mu kuyankhula kwina iye (Ibn Mas’td) adati:[5]

Aliyense amene akufuna kutsatira chitsanzo, atsatire omwe adamwalira; amene ali ma
Swahabah a Muhammad ([J ). Iwo adali anthu opambana kwambiri mu Ummah uno,
adali ndi mitima yoyera, ozama kwambiri pa maphunziro, komanso osakakamula
pochita zinthu. Iwowa adali anthu amene Allah adawasankha kuti akhale otsatira a
Mtumiki Wake ([J ), komanso kuti afalitse chipembedzo Chake; choncho atsatireni mu
machitidwe awo ndi chikhalidwe chawo - chifukwa ndithu iwowo adali pa Njira
Yoongoka.

Lero alipo ena mwa anthu amene amanyoza ma Swahabah, ndipo amadziona ngati ndi
opambana kuposa iwo. Kufikira poti amawayang’anira pansi ma Swahabah a Mtumiki
wa Allah (0 ). Zindikirani kuti aliyense amene angawanyoze iwo, ameneyo ndi munthu
wosochera yemwe Aqgidah yake ndi yosokonekera.

Abu Sa’'id Al-Khudri akufotokoza kuti Mtumiki wa Allah ([J ) adati:[6]

Musawatukwane ma Swahabah anga; ndithudi ndikulumbira mwa Yemwe mzimu
wanga uli m"manja Mwake; m’modzi wa inu atati apereke golide wochuluka ngati phiri
la Uhud, sizingafanane ndi Mudd[7] yomwe adapereka m’modzi wa iwowo ndipo
sizingayandikirenso (ku Mudd).

Adayankhula Ahmad Ibn Hanbal kuti:[8]

Mukamuona munthu akukamba za m’modzi wa ma Swahabah a Mtumiki wa Allah ([] )
moipa, kaikirani chisilamu chake.

Mukuyankhula kwina iye (Ahmad) adati:[9]

Aliyense amene angayankhule zosayenera zokhudza m’modzi wa ma Swahabah a
Mtumiki wa Allah ] kapena kunyasidwa ndi chimene adachita m’'modzi wa iwo
(chomwe chili chabwino), kapena kumakamba zofooka zake (za m’'modzi wa iwo);



ameneyo ndi munthu woukira, watuluka mu Chilungamo mpaka atawakonda iwowo

pamodzi; komanso mtima wake pa iwowo utagonjera.

Allah ndiye Mwini kuzindikira.

